
Jakobus en Johannes, die seuns van Sebedels, kom toe na Jesus toe en sé vir
Hom: “Here, ons wil graag hé U moet vir ons doen wat ons U gaan vra.” “Wat wil
julle hé moet EK vir julle doen?” het Hy hulle gevra. Hulle het Hom geantwoord:
“Wanneer U as koning heers, laat ons dan langs U sit, die een aan u regterhand en
die ander een aan u linkerhand.” “Julle weet nie wat julle vra nie,” sé Jesus vir hulle.
“Kan julle die lydensbeker drink wat Ek drink, of met die doop gedoop word
waarmee Ek gedoop word?” “Ons kan,” sé hulle vir Hom. Daarop sé Jesus vir hulle:
“‘Die beker wat Ek drink, sal julle drink, ja, en met die doop waarmee Ek gedoop
word, sal julle gedoop word. Maar om aan my regter- of my linkerhand te sit,
daaroor besluit Ek nie; dit is vir dié vir wie God dit gereed gemaak het.” Toe die tien
ander dit hoor, was hulle verontwaardig oor Jakobus en Johannes. Jesus roep hulle
toe nader en sé vir hulle: “Julle weet dat dit by die nasies so is dat hulle
sogenaamde regeerders oor hulle baasspeel en dat hulle groot manne die mag oor
hulle misbruik. Maar by julle moet dit nie so wees nie. Elkeen wat in julle kring groot
wil word, moet julle dienaar wees; en elkeen onder julle wat die eerste wil wees,
moet julle almal se dienaar wees. Die Seun van die mens het ook nie gekom om
gedien te word nie, maar om te dien en sy lewe te gee as losprys vir baie mense.”

Wat 'n versoek!!!
Dapper of verregaande?

Daar word berig dat hierdie versoek deur die mededissipels as “heeltemal verkeerd”
beskou is. Hulle het “onwillig” geword, nee, hulle is nie begeesterd nie, hulle is
teésinnig, hulle vind hierdie versoek uiters onvanpas.

En Jesus? Hy reageer — durf ek dit sé — pedagogies!!
Julle weet nie wat julle vra nie,

Wel, oor vorder julle julself nie? Is julle bewus van die gevolge as hierdie versoek
nagekom word?

Dink julle regtig dat julle my lydensweg kan volg (dis hoe ek sy simboliese taal sou
vertaal?)

Heeltemal oortuig, baie selfversekerd; jip, ons kan dit doen!!

En Jesus se reaksie: Julle sal dit ondervind, ek sal julle die lyding nie kan spaar nie,
maar of julle deel sal hé aan God se krag, of julle so te sé in sy kabinet sal mag
saam regeer, is nie besluit raamwerk nie.



Die tweede deel van die antwoord is baie vreemd. Om aan die regterhand van God
te sit, word slegs ervaar deur diegene “vir wie dit bedoel is.” Wie is bedoel?

Eerlikwaar, ek weet dit niel!

Johannes en Jakobus wil mag hé. Erkenning. Roem. Hulle wil hul name in die
geskiedenisboeke lees. Hulle wil iets beteken in hierdie en die wéreld wat kom.

Soos ek verstaan, is agter hierdie versoek die ou mag spel!

Wie is die grootste, die beste, die belangrikste? Wie het iets om te sé&, wie is bo en
wie is onder

Hierdie begeerte om groot te wees, hierdie gees om reg te moet wees, hierdie
skaars uitwisbare idee, dat ons deur God beloon moet word vir wat ons in die lewe
doen, dit is agter die versoek van die twee dissipels.

Daar is geen goddelike beloning vir goeie dade nie; geen spesiale plek in die hemel
vir moreel korrekte gedrag vir goed gehanteerde beroepe in die kerke nie.

Selfs Jesus se sitplek aan die “regterhand van God” is nie 'n beloning vir wat hy in
die lewe gedoen het nie.

Die ander dissipels blyk 'n korrekte gevoel te hé dat hierdie denke verkeerd is. Hulle
onwilligheid en ergerlikheid is geregverdig.

Jesus wys nie net reg nie, maar hy ly ons in 'n nuwe denkrigting. Hy keer alles
onderstebo!

Hy geniet dit om ons so te provokeer! — Uit Latyn vertaal, beteken provokasie
letterlik “om uit te roep”.

Ons word deur Jesus uitgedaag om op nuwe maniere te dink en van ou denkwyses
weg te kom.

Ons moet 'n einde maak aan die mag speletjies.
Julle ken almal die mag speletjies, en niemand is daarvan vry nie.

Maar — so sé Jesus, onder julle, moet hierdie strewe na mag nie die motivering vir
die Christelike lewe wees nie.

Hierdie strewe na mag behoort geen plek in die hiérargie van die kerk en die
gemeentes te vind nie.

Ons kan nie sonder die strukture van besluitnemende liggame bestaan nie. Maar
hulle moet die geheel dien en nie om roem vir iemand te bring nie.

So behoort dit nie onder julle te wees nie!



Hy noem 'n persoon belangrik wat bereid is om te dien. En wie "bo" wil wees, moet
'n dienaar wees.

Ons is belangrik wanneer ons vir ander nuttig is!! Ja, en ek weet, dat jy dan vinnig
uitgebuit kan word.

Om te dien beteken om daar te wees vir ander en self terug te staan. Vir my is die
beste voorbeeld van 'n dienaar steeds die "kelner" in die restaurant.

En die beste kelner is altyd die een wat dit regkry om die kliént se wense so te
vervul, dat hy of sy raad gee, maar ook bloot vervul, wat die gas verlang.

Dis eintlik snaaks dat die woord kelner met 'n diens geassosieer word!

“Ek het gedien!!” verwys na die beroep van die soldaat wat sy eie wense aan die
bevele van die generaal moet onderwerp en in die ergste geval, sy lewe vir sy
vaderland prysgee.

Frederik Il het die beroemde woorde gespreek:
"EK WIL DIE EERSTE DIENAAR VAN MY STAAT WEES"

Dit is nie die onderdane wat vir die prins daar is nie, maar die prins vir die
onderdane. Hy moet na hulle welstand omsien. Die mense is nie daar vir die politici,
wat hulself laat verkies nie, maar hulle moet eerder besluit oor wette, wat alle mense
in die volk dien.

Die woorde van Jesus klink soortgelyk: “Die Seun van die mens het ook nie gekom
om gedien te word nie, maar om te dien.”

Die feit dat diens vinnig kan verander in die teenoorgestelde van wat Jesus bedoel
het, moet ongelukkig ook as 'n ervaring aangespreek word.

Om te dien, het sommige gedink, het beteken: dat ek daar moet wees vir alles en
almal wanneer ek geroep word. My beloning is dat ek kan dien. Dit was die leuse
van die diakonesse in Neuendettelsau. Hoeveel vroue het as gevolg daarvan
geknak, omdat hulle nie meer hul eie wense vervul het nie.

'n Mens kan vele dinge met oorgawe doen: kosmaak, vriende nooi, 'n siek pa/ma
versorg, kinders grootmaak, werk vir vrede; betrokke te raak by die
kerkgemeenskap of by politieke werk.

Hoe dikwels het ek nie tydens treurbesoeke gehoor nie: sy het altyd alles vir ons
gegee, maar haarself niks gegun nie.

Dit klink so eerbaar, maar dit is eerder kwaadaardig.

Diens vir ander slaag net as ek diens aan myself toelaat.



Net so kan liefde vir my naaste net oortuigend wees as ek geleer het om myself ook
lief te hé.

Mag dien die heerser, diens dien die naaste.

Die uitoefening van mag onderdruk die ander, die diens dek die ander se rug.
Mag degradeer ons tot minderes, die diens soek 'n verhouding op gelyke voet.

Mag beperk vryheid. — diens gee jou lewenskragte waarmee jy vrylik vir ander kan
bestaan en gee hulle die vryheid om jou diens te aanvaar of nie.

'n Klein insetsel waarop ons nie nou in diepte kan ingaan nie:
dit is nie krag self wat gevaarlik is nie,
maar die misbruikte magsuitoefening.

Jesus se diens het nog steeds 'n besondere betekenis.

Met sy diens, met sy toewyding gee hy ons nuwe toegang tot God en sodoende ook
n nuwe toegang tot ons lewens.

Hy bevry ons van alle beperkings wat ons nie na aan God bring nie. Dit het vroeér
geheet: verlossing van sonde, dood en die duiwel.

Ek het dit vir ons vertaal: redding van alle geestelike en materiéle magte wat ons
laat glo dat ons alles self, alleen kan doen. Bevryding van die gees wat sé: Die
belangrikste is ek en dus lei tot 'n vernietigende, selfs demoniese egoisme.

Ons is verlos om onsself as God se skepsels te aanvaar. Ons is verlos om ander te
dien, tot liefdevolle toewyding, om te help waar ons kan help met ons moontlikhede.

Julle kan en moet julle diens as kerkleiers in die gees van Jesus uitvoer. Dit geld
natuurlik ook vir alle ander take wat ons in die gemeenskap opgeneem het.

Om in die gees Jesus te dien is waarna ons almal behoort te streef.
Dan word die vraag, wie 'n sitplek nader aan God ontvang, irrelevant.

Amen



